
Дневни билтени

На 26.08.2023 во 22.05 часот во Скопје, на подрачје на Центар, од полициски
службеници е лишен од слобода Ф.З.(26) затоа што кај него била пронајдена и одземена
марихуана. По целосно документирање на случајот ќе биде поднесен соодветен
поднесок.

На 26.08.2023 во 22.15 часот на подрачје на Центар од полициски службеници е лишен
од слобода С.Т.(27) од Скопје затоа што кај него била пронајдена и одземена
марихуана. По целосно документирање на случајот ќе биде поднесен соодветен
поднесок.

На 26.08.2023 во 13,50 часот во Полициска станица Аеродром М.К.(54) од Скопје
пријавила дека на ул.69 во Скопје била касната од куче скитник.

На 26.08.2023 во 00.45 часот на подрачје на Центар од полициски службеници е лишен
од слобода А.Ѓ.(20) од Скопје затоа што кај него била пронајдена и одземена марихуана.
По целосно документирање на случајот ќе биде поднесен соодветен поднесок.

На 26.08.2023 во 21.50 часот на подрачје на Драчево од полициски службеници е лишен
од слобода Л.Т.(21) од Скопје затоа што кај него била пронајдена и одземена марихуана
и дробилка. По целосно документирање на случајот ќе биде поднесен соодветен
поднесок.

На 25.08.2023 во 11,20 часот пријавено е дека во Скопје на крстосницата од ул.„Пролет“
и ул.„706“ се случила сообраќајна несреќа помеѓу товарно моторно возило „цитроен“ со
гостиварски регистарски ознаки, управувано од Г.Х.(50) од Скопје, мопед со скопски
регистарски ознаки, управуван од Ф.А.(28) од Скопје и патничко моторно возило
„шкода“ со скопски регистарски ознаки, управувано од Л.Т.(18) и совозач-инструктор
Н.Ѓ.(39) двете од Скопје. Ф.А. бил пренесен во Комплекс клиники „Мајка Тереза“ каде од
лекар му биле констатирани тешки телесни повреди. Увид на местото на настанот
извршила екипа од СВР Скопје.

На 26.08.2023 во 13,30 часот било пријавено дека на локалниот пат с.Банско-
с.Моноспитово патничко моторно возило „опел астра“ со гевгелиски регистарски ознаки,
управувано од З.Р.(24) од Кочани излетало од патот. По несреќата возачот и неговите
сопатници С.Б.(19) и 17 годишник, двајцата од Кочани биле пренесени во Медицински
центар Струмица каде од лекар на С.Б. му биле констатирани тешки телесни повреди, а
на возачот и малолетникот им биле констатирани телесни повреди. Увид на местото на
настанот извршила екипа од СВР Струмица.

Во текот на изминатата вечер (27.08.2023) во периодот од 00.00 до 05.00 часот на
подрачјето на СВР Битола спроведена е засилена акциска контрола за санкционирање
на возачи кои управуваат возило под дејство на алкохол. При контролата
санкционирани се 18 возачи .Во Битола е санкциониран и возач од Прилеп кај кого се
измерени 5.01 промили алкохол. За време на контролата биле санкционирани и 35 други
видови прекршоци.

На 26.08.2023 во 17 часот пријавено е дека на регионалниот пат Р-1309, во с.Древено,
пробиштипско Ј.Ѓ. (44) од Пробиштип управувајќи моторцикл „априлиа“ со
пробиштипски регистарски ознаки, паднал на коловозот. Ј.Ѓ. бил пренесен во Клиничка
болница Штип, каде од лекар му биле констатирани тешки телесни повреди. Увид на
местото на настанот извршила екипа од Полициска станица Пробиштип.

На 26.8.2023 во 20,30 часот во Скопје на ул.„Кеј Димитар Влахов“ од полициски
службеници е лишен од слобода Н.Р.(47) од Косово затоа што бил баран по централна
потерница од ОКР-Центар и Бит Пазар, а во врска со постоење основано сомнение дека
сторил кривично дело „тешка кражба“ казниво по чл.236 од Кривичниот законик. Лицето
е предадено на полициски службеници во Полициска станица Центар за понатамошна
постапка.

На 26.08.2023 околу 14.00 часот пријавено е дека на регионален пат Куманово-
Арачиново во атар на с.Орланци, во близина на депонија, се случила сообраќајна
несреќа помеѓу патничко моторно возило „шкода“ со кумановски регистарски ознаки,
управувано од Е.Е.(27) од с.Никуштак, општина Липково, и патничко моторно возило
„опел“ со кумановски регистарски ознаки, управувано од Р.Џ.(63) од Куманово. По
несреќата сопатничката во возилото „шкода“ Н.Е.(65) од Арачиново била пренесена во
Општа болница Куманово каде од лекар и биле констатирани тешки телесни повреди,
додека двајцата возачи и сопатничките во возилото „опел“ Н.Ш.(69) од Р.Србија и Х.Ш.
(37) од Р.Косово биле пренесени во Комплекс клиники „Мајка Тереза“ за укажување на
лекарска помош. Увид на местото на настанот извршиле екипа од СВР Куманово.

Секторот за внатрешни работи Скопје во текот на вчерашниот ден (26.08.2023)
продолжи со контролите во областа на сообраќајот. На територија на град Скопје
изречени се вкупно 239 мерки, меѓу кои за возење повеќе од дозволената брзина 113
санкции, 16 мерки за возење без возачка дозвола, 15 санкции за управување под
дејство на алкохол, шест санкции за прекршоци што ги прават возачите на мотоцикл.
Изречени се две мерки за минување на затворен сигнал - црвено светло, две санкции за
користење на мобилен телефон при возење, девет мерки за некористење на сигурносен
појас...

На 26.08.2023 околу 06.00 часот пријавено е дека на магистрален пат А-2 во село
Псача, општина Ранковце, патничко моторно возило ,,фиат панда“ со кривопаланечки
регистерски ознаки, управувано од С.Т.(70) од село Опила, општина Ранковце, излетало
надвор од коловозот. По несреќата возачот С.Т. e пренесен во Здравствен дом -Крива
Паланка каде од лекар му се констатирани тешки телесни повреди. Увид на местото на
настанот извршила екипа од Полициска станица Крива Паланка.

 Надворешната канцеларија за криминалистички работи Неготино поднесена кривична
пријава против Н.М.(27) од Неготино поради постоење основи на сомнение за сторено
кривично дело ,,неовластено производство и пуштање во промет на наркотични дроги,
психотропни супстанци и прекурсори“. На 19.05.2022 во село Тремник, неготинско,
полициски службеници извршиле претрес во домот на пријавениот, при што пронашле и
одзеле марихуана и стебла од растението канабис.

ОВР Гевгелија поднесе кривична пријава против А.У.(25) од Нов Дојран поради постоење основи на
сомнение за сторено кривично дело ,,неовластено производство и пуштање во промет на наркотични
дроги, психотропни супстанци и прекурсори’’. На 01.07.2022 во Стар Дојран, полициски службеници
извршиле контрола на патничко возило „голф“, управувано од пријавениот, при што пронашле и одзеле
марихуана.

СВР Штип поднесе кривична пријава против Т.З.(45) од Штип поради постоење основи на сомнение за
сторени кривични дела ,,неовластено производство и пуштање во промет наркотични дроги, психотропни
супстанци и прекурсори“ и „овозможување на употреба наркотични дроги“. Пријавениот, набавил
амфетамин, хероин и марихуана, ги препакувал и во текот на декември 2022 година во неколку наврати
на три лица им продал хероин, а овозможил и едно лице да ја користи.

СВР Штип поднесе кривична пријава против А.К. (38) од Струмица поради постоење основи на сомнение
за сторено кривично дело ,,неовластено производство и пуштање во промет наркотични дроги,
психотропни супстанци и прекурсори“. Во ноември 2022 година, пријавениот од осуденик во Казнено-
поправната установа Затвор Штип набавил марихуана која била спакувана во помали пакувања.

СВР Тетово поднесе кривична пријава против Д.З.(40) од Тетово поради постоење основи на сомнение за
сторено кривично дело „неовластено производство и пуштање во промет на наркотични дроги,
психотропни супстанци и прекурсори“. На 13.06.2022 во Тетово, полициски службеници извршиле претрес
во домот на пријавениот, при што пронашле и одзеле марихуана.

СВР Куманово поднесе кривична пријава против Х.Р.(37) од Тетово поради постоење основи на сомнение
за сторено кривично дело „неовластено производство и пуштање во промет наркотични дроги,
психотропни супстанци и прекурсори”. На 21.12.2022 на граничен премин Табановце, полициски
службеници извршиле преглед над пријавениот, при што пронашле и одзеле хашиш.

На 26.08.2023 во 18,00 часот на регионален пат 1102 кон с.Милетково од полициски службеници од
Полициска станица Богородица во патничко моторно возило „бмв Х6“ со скопски регистарски ознаки биле
пронајдени девет лица мигранти од Сирија, а возачот го напуштил местото на настанот. Лицата мигранти
се сместени во ПТЦ-Винојуг Гевгелија за понатамошна постапка. Се преземаат мерки за расчистување на
случајот.

На 26.08.2023 во 07,00 часот во Полициска станица Прилеп е пријавено дека во Прилеп во куќа
сопственост на Т.Д. настанал пожар во кој биле опожарени две простории со покуќнина. Пожарот е
изгаснат од противпожарната единица Прилеп. Увид на местото на настанот извршила екипа од Полициска
станица Прилеп.

На 26.08.2023 во 18,56 часот во Полициска станица Крива Паланка е пријавено дека во с.Љубинце,
кривопаланечко настанал пожар во две помошни простории сопственост на С.С.(62) од Крива Паланка,
при што биле опожарени разновиден алат и живина. Пожарот е изгаснат од противпожарната единица
Крива Паланка. Полициски службеници излегле на местото на настанот.

На 26.08.2023 околу 13,30 часот во СВР Струмица било пријавено дека во с.Мокриево, струмичко во
семејниот дом бил пронајден починат М.С.(27). Смртта била констатирана од лекар од итна медицинска
помош. По наредба на Јавен обвинител телото на починатиот е предадено за обдукција. Увид на местото
на настанот извршила екипа од СВР Струмица.

На 26.08.2023 во 16.45 часот на наплатна станица „Сопот“ во Велес од полициски службеници од СВР
Велес се лишени од слобода Б.С.(27), Н.Д.(22) и М.М.(25) сите од Кавадарци. По извршен преглед врз нив
и возило „голф 4“ со кавадаречки регистарски ознаки, во кое се превезувале, како и по извршен претрес
во нивните домови во Кавадарци, биле пронајдени и одземени солзавец, бела грутчеста материја,
марихуана, пиштол „застава“, рамка со еден куршум кал.6.35мм, осум куршуми, два ловни патрони,
пневматска пушка, пневматски пиштол кал.4.5мм, два ножа, солзавец....По целосно документирање на
случајот ќе биде поднесен соодветен поднесок.

На 26.08.2023 во 12.00 часот во Полициска станица Центар 46 годишна скопјанка пријавила дека околу
08.00 часот во нејзиниот дом на подрачје на Центар едно лице со закана ја допирало по телото и се
обидело да изврши обљуба врз нејзината малолетна ќерка. Се преземаат мерки за расчистување на
случајот.

На 26.08.2023 во 10.40 часот во Полициска станица Кисела Вода е пријавено дека по претходно
недоразбирање бил нарушен јавниот ред и мир со физичка пресметка помеѓу К.С.(44) и И.С.(72), двете од
Скопје. Се преземаат мерки за расчистување на случајот.

На 26.08.2023 во 11.50 часот во Полициска станица Драчево Д.Т.(41) од Скопје пријавил дека во 11.10
часот во с.Маркова Сушица по претходно недоразбирање бил физички нападнат од неговиот сосед Д.Д.
(58) од Скопје. Се преземаат мерки за расчистување на случајот.

На 26.08.2023 во 23.43 часот во Полициска станица Аеродром Д.Н.(43) од с.Ржаничино, скопско пријавил
дека околу 23.00 часот во близина на угостителски објект на подрачје на Аеродром неговиот малолетен
син бил физички нападнат од едно лице. Се преземаат мерки за расчистување на случајот.

На 26.08.2023 во 23.20 часот на подрачје на Гази Баба од полициски службеници се лишени од слобода
С.Ј.(26) и И.Ј.(30) двајцата од Скопје, затоа што според пријавеното агресивно се однесувале и физички
нападнале полициски службеници кои вршеле службени дејствија. По целосно документирање на случајот
ќе биде поднесен соодветен поднесок.

На 26.08.2023 во 22.40 часот во Полициска станица Ѓорче Петров Б.Д.(47) од Скопје пријавил дека околу
21.30 часот пред спортската обложувалница во с. Волково бил физички нападнат од едно лице. Се
преземаат мерки за расчистување на случајот.

На 26.08.2023 околу 19,20 часот во Полициска станица Драчево Ѓ.С.(32) од Скопје пријавил дека околу
18,30 часот на подрачје на Драчево забележал оштетување од залутано зрно на неговото патничко
моторно возило „опел“ со скопски регистарски ознаки. Увид на местото на настанот извршила екипа од
СВР Скопје.

На 27.08.2023 во 00.43 часот во СВР Куманово е пријавено дека во Куманово е нарушен јавниот ред и мир
со физичка пресметка помеѓу М.М.(41) и С.М.(65) двајцата од Куманово. Се преземаат мерки за
расчистување на случајот.

На 26.08.2023 во 23.40 часот пред угостителски објект во Охрид од полициски службеници се лишени од
слобода Н.Л.(29) од Радовиш и К.Ј.(27) од Охрид затоа што кај нив биле пронајдени и одземени
прашкаста материја и пари. По целосно документирање на случајот ќе биде поднесен соодветен поднесок.

На 26.08.2023 во 01.30 часот во угостителски објект во Охрид од полициски службеници е лишен од
слобода Л.Ж.(34) од Скопје затоа што кај него била пронајдена и одземена марихуана. По целосно
документирање на случајот ќе биде поднесен соодветен поднесок.

На 26.08.2023 во 20.24 часот во СВР Битола М.У.(37) од с. Десово, општина Долнени пријавил дека околу
18.00 часот пред угостителски објект во с. Десово по претходна расправија бил физички нападнат од О.С.
(35) од с. Десово. Се преземаат мерки за расчистување на случајот.

На 26.08.2023 во 13,00 часот во Штип е лишен од слобода М.Ф.(67) од Штип затоа што според
пријавеното на 24.08.2023 околу 14.00 часот во семејниот дом во Штип по претходна расправија физички
ја нападнал неговата сопруга. По целосно документирање на случајот ќе биде поднесен соодветен
поднесок.

На 26.08.2023 во 17.30 часот во Полициска станица Виница е пријавено дека во с. Трсино, виничко околу
17.00 часот по претходна расправија М.З.(59) бил физички нападнат со тврди предмети од Ф.З.(57) и Д.З.
(33) сите од с. Трсино. Се преземаат мерки за расчистување на случајот.
На 26.08.2023 во 04.30 часот во Полициска станица Македонски Брод Ш.М.(46) од с.Преглово пријавила
дека околу 01,20 часот во нејзината куќа во с.Преглово едно лице со употреба на тврд предмет насилно
влегло внатре и физички ја нападнало Ш.М., по што лицето одзело мобилен телефон. Се преземаат мерки
за расчистување на случајот.

На 27.08.2023 во 02.00 часот во Велес од полициски службеници од СВР Велес е лишен од слобода Н.Д.
(27), затоа што, според пријавеното, околу 01,00 часот во Велес од пиштол испукал во воздух неколку
куршуми, во присуство на Б.М.(40) и нејзината ќерка. По целосно документирање на случајот ќе биде
поднесен соодветен поднесок.

На 26.08.2023 околу 20.45 часот во Полициска станица Берово е пријавено дека во Пехчево по претходна
расправија бил нарушен јавниот ред и мир со физичка пресметка помеѓу З.К.(29) и П.Д.(78), двајцата од
Пехчево. Се преземаат мерки за расчистување на случајот.

На 26.08.2023 во 13.30 часот во СВР Струмица е пријавено дека во атар на с.Дабиље настанал пожар во
кој била опожарена викендица во сопственост на Н.Т. и Б.Т. од с.Дабиље. Повредени лица нема. Пожарот
е изгаснат од противпожарната единица Струмица . Увид на местото на настанот извршила екипа од СВР
Струмица.

На 27.08.2023 околу 06.10 часот во Полициска станица Радовиш С.И.(41) од Радовиш пријавил дека во
угостителски објект во Радовиш бил физички од две лица. Се преземаат мерки за расчистување на
случајот.

На 26.08.2023 во СВР Тетово Д.М.(19) од Штип пријавил дека околу 13.30 часот во Тетово тој и М.М.(19)
од Тетово биле физички нападнати од едно лице. Се преземаат мерки за расчистување на случајот.

На 26.08.2023 во 21.00 часот во Тетово од полициски службеници е лишен од слобода Г.С.(37) од Тетово
затоа што кај него била пронајдена и одземена марихуана. По целосно документирање на случајот ќе
биде поднесен соодветен поднесок.

На 26.08.2023 во 10.35 часот во СВР Тетово С.Ѓ.(40) од с.Жилче пријавила дека во с. Жилче по претходна
расправија била физички нападната од женските лице М.В. и Н.Т. Се преземаат мерки за расчистување на
случајот.

На 26.08.2023 во 14,00 часот на регионалниот пат Р1-202 Маврови Анови – Дебар во близина на место
викано „Ростушко анче“ Н.С.(40) од Р.Босна и Херцеговина управувајќи моторцикл „бмв“ со босански
национални ознаки, изгубил контрола и паднал на коловозот. По несреќата возачот бил пренесен во
Ургентен центар во Гостивар, каде од лекар му биле констатирани тешки телесни повреди. Увид на
местото на настанот извршила екипа од Полициска станица Гостивар.

На 27.08.2023 во 08.15 часот во Тетово од полициски службеници е лишен од слобода Е.Д.(23) од с.
Бозовце затоа што кај него била пронајдена и одземена марихуана. По целосно документирање на
случајот ќе биде поднесен соодветен поднесок.

На 26.08.2023 во 12.30 часот во Гостивар по претходно издадена судска наредба од полициски
службеници е приведен Ш.Ш.(41) од Гостивар затоа што истиот бил баран за издржување на казна затвор
поради сторено кривично дело „кражба“ казниво по чл.235 од Кривичниот законик. Лицето е спроведено
во Казнено поправна установа КПУ Затвор Тетово.

На 26.08.2023 во 23.00 часот во село Долна Бањица по претходно издадена судска наредба од полициски
службеници е приведен Е.П.(37) од Гостивар затоа што бил баран за издржување на казна затвор поради
сторено кривично дело „тешка кражба“ казниво по чл.236 од Кривичниот законик. Лицето е спроведено во
Казнено поправна установа КПУ Затвор Тетово.

На 26.08.2023 околу 09.00 часот во Велес е пронајдена Р.И.(17) која на 25.08.2023 во 22.30 часот во
Полициска станица Гази Баба е пријавена дека се оддалечила од СОС Детско село.

На 26.08.2023 во СВР Велес И.Д.(43) од Неготино пријавила дека околу 20.00 часот на игралиште во
Неготино нејзиниот малолетен син бил физички нападнат од едно лице од Неготино. Се преземаат мерки
за расчистување на случајот.

На 26.08.2023 во 03.00 часот во Полициска станица Штип, Е.М.(39) од Штип пријавила дека нејзината
ќерка М.С.(13) се оддалечила од семејниот дом и истата според пријавеното се сомнева дека е со лицето
Е.Н. Се преземаат мерки за пронаоѓање на лицето.

